Татар Димскәе авыл җирлеге Советының

2011 нче елга отчет доклады.
Хөрмәтле халык депутатлары!
       Хөрмәтле авылдашлар,

          Җирле үзидарә Советы үзенең эшен Россия Федерациясенен “Жирле үзидарәләр оештыруның гомуми принциплары” №131 нче Федераль законы һәм “Татарстан Республикасында жирле үзидарәләр “ №45 нче законнары кысаларында  алып бара. Социаль –көнкүреш проблемаларын, экономик яктан туган сорауларны тормышка ашыру, тирә-якны яшелләндерү, сәламәтләндерү, ремонт эшләрен башкару, өмәләр һәм бәйрәмнәрне оешкан төстә уздыру – болар барысы да  авыл җирлеге Советы аша уза.

        Безнең авыл җирлеге Советында бүгенге көндә халык сайлап куйган 7 депутат эшли: Мөхәмәдиев Марат Фаузян улы, Манасыпов Ринат Рифгат улы, Газизов Госман Шакир улы, Галләмов Ринат Кәнәфия улы, Калимуллин Айрат Әсхәт улы, Галәмов Илдар Равиль улы һәм Зайнуллин Риваль Илгиз улы. 2011 елда Татар Димскәе җирлеге Советы барлыгы  8 сессия уздырды. 

       Авыл Советының куллану өчен үз техникасы да, бюджетка салынганнан тыш акчасы да юк. Акча чыгымы, материал яки техника кирәк булган саен шәһәрдәге депутатларыбызга мөрәҗәгать иттек, һәм алар һәркайсы кулыннан килгәнчә  ярдәм итеп тордылар. 

        Мөхәмәдиев Марат Фаузян улына транспорт кирәк булган саен мөрәҗәгать иттек. Ул беркайчан да каршы килмәде, авыл Мәдәният йорты хезмәткәрләрен шәһәр күләмендә үткәрелгән төрле чараларга бару өчен транспорт белән тәэмин итте. Савым сыерларына бирелгән фуражның да бер өлешен һәм Татар Димескәе зиратына,мәктәп ихатасына коймаларны ул биргән транспорт белән кайтарттык. Акчалата да ярдәм күрсәтте.

  Газизов Госман Шакир улы – Бөгелмә урман хуҗалыгы җитәкчесе.  Райлан авылы чишмәсенә су җыелу өчен бура буратып китерде,сабан туе акланын әзерләү өчен материал белән ярдәм итте
 Манасыпов Ринат Рифгат улы – ООО “Горсвет” директоры, 5 елдан артык безнең авыл җирлегендәге утларны карап тора, бәйрәмнәр үткәргәндә акчалата ярдәм итте.
  Галләмов Ринат Кәнәфия улы  -  ООО “Рост” директоры, авылларны азык-төлек, барлык кирәк-яраклар һәм  мал азыгы белән тәэмин итеп тора. Балалар бакчасына су җылыту җайланмасы алып бирде, Корбан гаетенә сарык чалдырды.
 Галәмов Илдар Равиль улы – Бөгелмә сөт комбинатының баш экономисты, сабан туен үткәрү өчен акчалата ярдәм итте.
 Калимуллин Айрат Әсхәт улы -         Суык-Чишмә авылы депутаты,  ул Суык-Чишмә зиратын, чишмәләрен төзекләндерүне оештыручы. 2011 елда авылдашларга ике тапкыр  50-шәр данә “Мөселманнар” газетасын яздырды.
          ООО “Продкорпорация” директоры Сабиров Марат Җабир улы, депутат булмаса да,  ярдәм итеп торды. Корбан бәйрәменә сарык чалдырды, ите  хәер буларак таратылды. Яңа ел бәйрәмендә дә балалар бакчасына -500 сум, мәктәпкә -500, клубка - 2000 сум акчалата ярдәм күрсәтте.  Өлкәннәр көненә 450 кг шикәр, 450 кг карабодай ярмасы, 1650 кг он кайтартты. Пай җирләренә налогын түләде һәм һәр пайга 2-шәр центнер ашлык бирде.  Ул нинди генә сорау белән мөрәҗәгать итсәң дә ярдәм итмичә калмады.   

Татар Димскәе башкарма комитетының еллык бюджеты.

       2011 елга бюджет 3360498,00сум (3 млн.360 мең 498 сум) күләмендә расланган иде. 

Чыгым 3 млн.360 мең 498 сум тәшкил итте. 

        Шушы акчалар эченә межбюджетный трансферт  безнең бюджетка кермәүче акча 1млн 227600да керә ул 

 Сәламәтлекне саклауга  күчерелә -843000 сум 

 Мәдәният хезмәткәрләре хезмәт хакын бездән алмыйлар зарплатага  акча -384600 сум куләмендә шәһәргә кучерелде. 

Коммуналь хезмәт күрсәтүгә 

Урам утларына 239999 сум, былтыргыга караганда 32 меңгә күбрәк түләнгән

Мәдәният йортына    -   395705 сум акча тотылган 

121423,00 газ ,утка,суга түләү

10213,00 телефонга түләү 

26592,00 налоглар экологияга,жиргә

4981,00 газ мичен техник карауга, 

3882,00 газеталарга язылуга

12406 хоз. Товарлар алырга тотылды

Авыл Советына     -  710989,00 сум акча тотылды 

Хезмәт хакына     387066 сум түләнелде. 

Налогларга    132377 сум тотылды.

33091 сум техничкага договор нигезендә хезмәт хакы түләү

6000 сум экологияга техник отчет эшләү 

10753 компьютерны ремотлау,машинаны техник карау үткәрү

9 500,00 сессия караларын район газетасында игълан итүгә тотылды  ,

 4 500,00 комондировкаларга бару ,

10 000,00 канцелярия Товарлары алуга тотылды         

 23605,00 машинага запчастьлар

3 702,00 налог экологиягә                           

 3 000,00 подписка
9560 телефонга түләү                                 

23690,00  чуп чыгару 

 бензинга     -  55 000,00 сум, 

Военкомат эшләренә 6 1000,00  (канцелярские товары,зарплата)

ЗАГС  8 300,00 канцелярия товарларына тотылды

Бухгалтерия  буенча  зарплатага 89300 сум ,налоглар 30541 сум акча тотылды 

16050,00 сумлык Яңа программа алынды.

352281,00 генеральный план эшләргә күчерелде

34807,00 сумга гаражга калай , түшәменә  тактага 

728000,00 сумга карларны чистаркан өчен ООО “Продкорпорация”гә акча күчерелде

51020,00 зиратка коймалар алынды  
10000,00    9 май бәйрәмендә , өлкәннәр  көнендә чәй эчерелде 

7520,00 юл буйларын чабарга газонакосилка алдык

  2011  елгы планда  202 000 сум налог җыю каралган иде, 

                  үтәлеш –     318713 сум. 

Болар эчендә - НДФЛ (физик затлардан тотып калына торган налог): 

                          план- 122 000, утәлеш -149225 сум. 

Милек налогы:  план – 7000, үтәлеш – 11874
Җир налогы: план – 70 000,  утәлеш – 141289.

Арендага алынган милек өчен налог план - 3000,00,  үтәлеш 6061,00 сум

Нотариальный эшләргә государственная пошлина 8600,00 сумлык доход кертте.

Татар Димскәе авыл җирлегендә 

яшәүчеләр турында мәгълүмат   

                                                                                                  01.01.2012 ел.

	№ п/п
	
	Барлыгы
	Димскәй
	Райлан
	Суык-Чишмә
	Сула

	1
	Барлык кешеләр
	854
	679
	68
	104
	3

	
	          Ир-атлар
	336
	262
	28
	44
	2

	
	          Хатын-кызлар
	356
	285
	24
	46
	1

	
	  18 яшькә кадәр балалар
	159
	129
	16
	14
	-

	2
	Пенсионерлар
	291
	231
	22
	36
	2

	
	    Картлык буенча
	232
	177
	20
	33
	2

	
	    Инвалидлык буенча
	34
	30
	2
	2
	-

	
	    Пенсия алучы балалар
	14
	14
	-
	-
	-

	
	    Выслуга б/н пенсия
	11
	10
	-
	1
	-

	
	    80 яшьтән өлкәннәр
	60
	47
	4
	8
	1

	
	    Ялгыз пенсионерлар
	67
	51
	5
	10
	1

	3
	Инвалидлар барлыгы
	104
	81
	6
	16
	1

	
	      Инвалид балалар
	2
	2
	-
	-
	-

	4
	Бөек Ватан сугышында ка  катнашучылар һәм 

аларга 

тиңләштерелгәннәр
	2
	-
	1
	1
	-

	
	Кайнар нокталарда катнашучылар
	6
	4
	1
	1
	-

	
	Тыл хезмәтчәннәре
	51
	38
	     4
	8
	1

	
	Ирләре сугышта һәлак булган тол хатыннар
	1
	1
	-
	-
	-

	
	Балалары Армия хезмәтендә һәлак булган семья
	2
	2
	-
	-
	-

	
	Политик  реприссия корбан-нары (реабилитацияләнгән пенсионерлар)
	1
	1
	-
	-
	-

	5
	Күп балалы гаиләләр
	7
	6
	-
	1
	-

	8
	Студентлар
	28
	28
	-
	-
	-

	9
	Солдат хезмәтендә
	3
	3
	-
	-
	-

	10
	Эш белән мәшгульләр
	340
	263
	26
	50
	1

	11
	Эшсезләр
	33
	25
	4
	4
	-

	12
	2011 елда туучылар
	13
	10
	2
	1
	-

	13
	2011 елда үлүчеләр
	17
	17
	-
	-
	-


       Татар Димскәе авыл җирлеге 4 авылны берләштерә: Татар Димскәе, Райлан, Суык-Чишмә һәм Сула авыллары. Барлыгы 295 хуҗалык, пропискада 854  кеше. Шушы 295 шәхси хуҗалыкның   267-сендә генә көндәлек тормыш белән яшиләр. Заманында гөрләп торган 4 авылга 97 йортның хуҗалары ялларга, җәйге бакча эшләренә кайтып-китеп кенә йөриләр. 

      Авыл җирлегенең статистик мәгълүматларына карасак, 854 кешенең  642 се генә авылда тора.  Халыкның  305-е  өлкән яшьтәгеләр, ягъни пенсионерлар,  80 яшьтән өлкәнрәк  ветераннарыбыз -60 , 67 пенсионер  ялгыз яши.  Җиң сызганып хезмәт итә торган яшьтәге 373  кешенең 33-е эшсез. Алдагы елдагыдан 4 кә артык . 2011 елда  2 бала туды, 18 кеше вафат булды. 

                                           Гражданнарның мөрәҗәгатьләре

       Гражданнарның мөрәҗәгатьләре белән эшләү авыл җирлеге Советының мөһим конституция хокук бурычларын башкару булып тора.   

 Күп кенә сорауларга үзебез белгән хәтлесенә җавап бирәбез, калган гозерләрне тиешле инстанцияләргә җиткереп, урындагы җитәкчеләргә йөреп, хәл итәргә тырышабыз. 

      5 эшсез кеше  эшкә урнашу, үз эшен башлап җибәрү, 6 кеше торак шартларын яхшырту кебек сораулар белән мөрәҗәгать итте. 34 кеше  пропискага керү, 51-е – пропискадан төшү, 2 кеше – Россия гражданлыгы алу, 42-се – төрле сәбәпләр белән паспорт  алыштыру проблемалары белән килде.

    Гражданлык хәле актларын дәүләти теркәү дә  үзебездә башкарыла. ЗАГС хезмәтеннән барлыгы 23 кеше файдаланган: 1 яңа никах теркәлсә, 1 гаилә таркалды, 9 яңа туган балага таныклык бирелде, 12 үлем теркәлде.

     50 кешегә нотариаль хезмәт күрсәтелде.

Ел  дәвамында  401 кешегә   справка  яки  выписка  язып бирелгән.  

       Авыл картая. Өлкән яшьтәгеләргә, мал асрау елдан-ел кыенлашканлыктан, малларын бетерә баралар. Хуҗалыкларда барлыгы 206 баш эре мөгезле терлек, шуларның 95 башы - савым сыеры; 203 баш сарык, 8 баш ат, 13 баш дуңгыз асрала.

2011 нче ел башына “Үз-үзеңне эш белән тәэмин итү” программасы нигезендә  20 кеше  мал үрчетү белән шөгыльләнә иде. 1 январьга аларда 33 баш эре мөгезле терлек, шуларның 5-се савым сыеры, 3 баш дуңгыз, 10 баш сарык иде. Ел дәвамында алар барысы да үз эшчәнлекләрен туктатты.
       2011 елда барлыгы 4 кеше шушы программа нигезендә  мал үстерергә субсидия алды. 
       Авылдашыбыз Минникаев Рафис соңгы ике елда шәхси хуҗалыгында күпләп мал асрый, 7 баш савым сыеры бар. Бүгенге көндә аның “Татнефть” ачык акционерлык җәмгыяте  тарафыннан төзеләчәк гаилә фермасы өчен җир участогы сорап  язган гаризасы канәгатьләндерелде һәм  элеккеге фермалар тирәсеннән буш яткан җирләрне межалау эшләре белән йөри. 
       Райландагы Кирдина Татьяна Михайловна оештырган фермада әлеге вакытта эш яхшы  гына   бара. Бу фермада бүгенге көндә 5 кеше хезмәт итә. Татьяна Михайловна сабан-туй бәйрәмен оештырырга 2000-00 сум, өлкәннәр көнен уздырырга 3000-00 сум акчалата ярдәм күрсәтте.        

    2011 елда   яздан көзгә кадәр барлыгы 26 өмә уздырылды. Авыл халкы өчен иң мөһиме – зиратларны тәртиптә тотудыр. Суык-Чишмә авылы зиратын төзекләндерүне һәм чистартуны соңгы елларда Калимуллин Айрат һәм Фәхриев Адисун абый башлап йөриләр. Райлан авылы зиратында өмәләрне Хисматов Җәмил абый оештырып тора. Димскәй авыл зиратында Фәттиев Минтаһир абый оештыра: быел  бераз агачлар киселде, 75 метр күләмендә койма алыштырылды, Райлан зиратына да 150 метр коймага акча күчерелеп ясарга заказ бирелде. “Исәннәрнең кадерен, үлгәннәрнең – каберен бел,” ди халык мәкале. Зиратларда өмәләр оештырылганда мөмкинчелеге булганнар читтә калмасын иде. 
       Май аеннан башлап сентябрь ае кереп һәр шимбә, якшәмбе көннәрендә янгын сүндерү машинасына гараж төзү өмәләре үткәрелде. Әлеге көндә янгын сүндерү машинасы җылы гаражда тора . Балалар бакчасы янында янгын сүндерү машинасына су тутыру җайланмасы куелды. Тагын бер җайланма кую күздә тотыла.

     Безнең алда еллар буе торган бурычларның берсе - картайган тирәкләрне кисү иде. Быел бу эш,  тулысынча булмаса да, башкарылды. Димскәйдә тагын 2 тирәк агачы калды. Бу эшне башкаручы Бөгелмә район электр челтәре хезмәткәрләренә бик зур рәхмәт әйтәбез. Җитәкчесе Нурмөхәмәтов Айрат Әхәт улы.!
        Узган ел Бөек Җиңүнең 66 еллыгын 3 Бөек Ватан сугышы ветераны, 55 тыл хезмәткәре белән билгеләп үттек. Бәйрәмгә “Продкорпорация” директоры Сабиров Марат Җабир улы ветераннарга бүләкләр әзерләде. Әлеге көндә Бөек Ватан сугышы ветераны Гайнуллин Минненурлыгарәй Миннегәрәй улына Бөгелмә шәһәреннән фатир бирелде, икенчесе  Зайдуллин Миннулла Зайдулла улы торак шартларын яхшыртуга чиратка куелды. Шулай ук Бөек Ватан сугышы ветераннарының тол хатыннары Әһлиуллина Миниямал Сөләйман кызы, Корбанова Мөхтәрәмә Салах кызы фатир алуга чиратка куелдылар.             
                 Ялгыз калган, ярдәмгә мохтаҗ  өлкәннәр һәрчак авыл Советының игътибар үзәгендә.  

        Сулада ялгыз яшәүче Даминова Җиһан апага Бөгелмәдәге Ветераннар йортыннан бер бүлмәле фатир бирелүгә ярдәм иттек. Әлеге көндә Сула авылында  Равилова Рәшидә апа бер үзе яшәп ята.  
          Авылда  ялгыз калган 67 кеше яши, инвалидлар йөздән артык  исәпләнә. Ялгызларга соц.работник  Муллагалиева Зөлфия  хезмәт күрсәтә.
         2010 елдан Ветераннар Советы председателе булып Хабипова Илсөяр апа эшли, аның урынбасары - Каримов Фәнил абый. Алар безгә һәрвакыт, бигрәк тә өмәләр, бәйрәмнәр оештыруда ярдәм итеп торалар. Авыл Советы һәм ветераннар исеменнән аларга бик зур рәхмәт. 
Татар Димскәе авыл җирлегендә  мәктәп һәм балалар бакчасы   
Мәктәптә бүгенге көндә 45 укучы укый, 11 укытучы, 6 техник хезмәткәр эшли. Ел дәвамында түбәндәге эшләр башкарылды:

1. Ата-аналар, мәктәп хезмәткәрләре көче белән яңа уку елына мәктәпкә косметик ремонт ясалды, 75 метр озынлыгында койма алыштырылды.
2. Мәктәп бакчасында ашханә өчен бәрәңге, башка яшелчәләр үстерелде.

3. Мәктәп коллективы авыл буенча үткәрелгән барлык өмәләрдә дә катнашты.

4. Укучылар районда үткәрелгән барлык ярышларда да актив чыгыш ясыйлар.
1975 нче елда төзелгән мәктәп бинасына бер тапкыр да капиталь ремонт ясалмаган.
Мәктәп коллективын күп еллар Илгизә Әхнәф кызы Ибраева җитәкли. Мәктәп белән без тыгыз мөгәләмәдә торабыз, ярдәм кирәк булган саен аларга  мөрәҗәгать итәбез. Укытучылар һәм укучылар һәрвакыт ярдәм кулы сузарга әзер торалар. Сайлаулар җитә башласа, сайлау комиссиясе председателе вазифаларын да  Илгизә Әхнаф кызына йөклибез. Ул үзенең тырышлыгы, дөреслекне яратуы белән бу эшне һәр сайлауда да уңышлы башкарып чыга. 
2011 елның 4 декабрендә узган сайлауларда актив катнашканнары өчен авылдашларга зур рәхмәт белдерәм. 4 мартта узачак Россия Федерациясе Президенты сайлауларында да шундый ук активлык күрсәтерсез дип ышанып калам.

Татар   Димскәе “Умырзая” балалар бакчасы   35 елга якын халыкка хезмәт күрсәтә. Яңа бина төзелүгә дә   2011 елда 27 ел булды. Чирек гасыр үтүгә карамастан, бер тапкыр да капиталь ремонт ясалмаган. Бүгенге көндә балалар бакчасына 15 бала йөри. 

    Балалар бакчасының эшләр өчен Лицензиясе, Аккредитациясе бар. Оптимизация нәтижәсендә балалар бакчасы бинасына Жирле үзидарә, почта урнашкан. 35 ел буена алыштыргысыз мөдир Миннуллина Сиринә Галимҗан кызы 2011 елда ел буе документация белән йөрде: яңа Устав,  бинага проектлар ясалды, бинага һәм җиргә свидительстволар, лицензия алды. Бакча коллективы яңа уку елына косметик ремонт эшләрен үз көче белән  башкара. Финанс яктан да ярдәм итә торган оешмалар юк шул безнең авылда. Алай да узган ел депутат Галлямов Ринат  һәм Нур кибете хуҗасы Эльвира Варгас кызы балалар бакчасы коллективын  сөендерделәр: янып чыккан кайнар су титаны урынына яңа су җылыткыч китереп куйдылар, балаларга уенчыклар, өстәл уеннары бүләк иттеләр.

                                                            Сәүдә эше.

Бүгенге көндә халыкка 2 кибет  хезмәт күрсәтә. Икесе дә – шәхси кибетләр. Алар халыкны көндәлек кирәк булган товарлар белән тәэмин итеп торалар, азык-төлек һәрвакыт сыйфатлы. Кибетләргә халык бик теләп йөри. “НУР” кибетеннан һәм Райподан поселокларга    һәрдаим автолавка килеп тора.

Медицина

Кеше өчен иң зур байлык - сәламәтлек. Димскәй фельдшер-акушерлык пункты - иң кирәк учреждение, чөнки бездә яшәүче халыкның яртысы өлкән яшьтәге кешеләр. Авыруларга югары квалификацияле фельдшерлар Солтанова Гөлзәрә Индүс кызы һәм Шафигуллина Рәмилә Нәкыйп кызы зур хезмәт күрсәтә. Алар көненә 25-30 авыру кабул итә. Ел дәвамында авырулар йортларына 1097 тапкыр барганнар, каты авырып китүчеләргә чакыру белән 227 тапкыр барып, 50 тапкыр ашыгыч ярдәм машинасы чакыртылган. 
                                                         Мәдәният     
Мәдәният йорты хезмәткәрләре халыкка төрле чаралар үткәрәләр. Аларга беренче чиратта мәктәп укучылары ярдәм итә. Узган ел район күләмендәге семинар уздырдылар. Барлык авылдашларны җыеп Сабан-Туй, Яңа ел бәйрәмнәрен оештыру, күңелле итеп уздыру да алар өстендә. Авыл китапханәсенә дә балалар да, өлкәннәр дә һәрвакыт бик теләп йөри.
                                            Элемтә бүлеге
Россия Почтасының Димскәй бүлеге авыл халкына  зур хезмәт күрсәтә. Элемтә бүлегеннән башка авыл халкының  тормыш итүен күз алдына китерү мөмкин түгел. Ике почтальон 274 кешегә өйләренә пенсияләрен илтеп тапшыра,  күп кеше түләүләрен дә алар аша башкара.    
        Яздан көзгә кадәр авыллар территорияләрен; юл буйларын чүп-чардан чистарту кебек эшләрне мәктәп балалары белән бюджет работниклары башкара.   ООО “ТБО Полигон” белән төзегән килешү нигезендә һәр җомга көнне иртән сәг.7 дән чүп җыю машинасы килә. Бер кешегә аена түләү нибары 17 сум гына булса да, күпләр төрле сылтаулар табып, түләүдән баш тарта.  Бүгенге көндә безнең районда бер авылда да чүп түгү урыны каралмаган, бер кая да чүп түгәргә һәм шулай ук яндырырга да ярамый. Капка төбенә килгән машинага пакет яки капчык белән чүп чыгарып кую иң уңайлысы.  1 елга бер кешегә 204 сум акча түләргә кирәк булды. 

       2011 елга куелган күп кенә бурычлар үтәлде, 2012 елда да депутатлар белән берлектә нәтиҗәле эшләрбез. Күтәрелгән барлык сорауларны кәнәгатъләндерергә тырышырбыз.
             Быел 2012 елда эшләнәсе эшләр: 

1. Райлан авылы зиратынын коймаларын ремонтлау.

2. Димскәй зиратын тәртипкә китерү.

3. Авылга кергәндәге юл буендагы корыган, картайган талларны кистерүне дәвам итү.

  4. Пожарный машинага су тутыру җайланмасы куйдыру.  

